ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 30-Ի N 1775–Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ
ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈւԹՅՈՒՆՆԵՐԻ
	Առաջարկության հեղինակը¸

Գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	ՀՀ ֆինանսների նախարարություն
մտից` 08.04.2013 N 3894-13
	1. Հաշվի առնելով այն հանգամանքը, որ ներկայումս գործող` Հայաստանի Հան​րա​պե​տու​թյան կառավարության 2010 թվականի դեկտեմբերի 30-ի «Գույքը հաշվառող կամ գույքի նկատմամբ իրավունքները գրանցող մարմինների կողմից գույքի և գույքի նկատմամբ գրանցված իրավունքների վերաբերյալ տեղեկությունները Հայաստանի Հանրապետության կառավարությանն առընթեր պետական եկամուտների կոմիտե ներկայացնելու մասին» թիվ 1775-Ն որոշման 1-ին կետի 1-ին ենթակետով հաստատված է Հայաստանի Հան​րա​պե​տու​թյան կառավարությանն աընթեր անշարժ գույքի կադաստրի պետական կոմիտեի կողմից անշարժ գույքի և դրա նկատմամբ գրանցված իրավունքների վերաբերյալ տեղեկու​թյուն​ները Հայաստանի Հանրապետության կառավարությանն առընթեր պետական եկամուտ​ների կոմիտե ներկայացնելու կարգը` առաջարկում ենք նախագծի 1-ին կետի 2-րդ ենթա​կե​տում կատարել համապատասխան փոփոխություններ:


	Ընդունվել է 
	Կատարվել է համապատասխան փոփոխություններ, նախագծից հանվել է 1-ին կետի 2-րդ ենթա​կե​տը

	
	2. Հաշվի առնելով այն հանգամանքը, որ «Հարկերի մասին» Հայաստանի Հանրա​պե​տու​թյան օրենքի 20-րդ հոդվածի 8-րդ պարբերության 6-րդ կետի «ա» ենթակետի համա​ձայն, գույքի հաշվառում կամ գույքի նկատմամբ իրավունքները գրանցող մարմնի կողմից Հայաստանի Հանրապետության կառավարությանն առընթեր պետական եկամուտ​ների կոմիտե են ներկայացվում տեղեկություններ անշարժ գույքի նկատմամբ իրավունք​ների գրանցման վերաբերյալ (անկախ անշարժ գույքի նկատմամբ իրավունքների ծագման հիմքերից), առաջարկում ենք նախագծով հաստատվող նոր կարգով ժառանգության հիմքով գույքի նկատմամբ իրավունքների ծագման դեպքերի համար ևս նախատեսել տեղեկու​թյուն​ների ներկայացման ընթացակարգեր:

Այդ կապակցությամբ հարկ է նկատել նաև, որ ժառանգության հիմքով գույքի նկատ​մամբ իրավունքների ծագման դեպքերում Հայաստանի Հանրապետության կառավա​րու​թյանն առընթեր պետական եկամուտների կոմիտե տեղեկություններ ներկայացնելու ընթա​ցա​կարգեր սահմանված են ներկայումս գործող` Հայաստանի Հանրապետության կառա​վա​րու​թյան 2010 թվականի դեկտեմբերի 30-ի թիվ 1775-Ն որոշմամբ հաստատված կարգերով:


	Ընդունվել է
	Կատարվել է համապատասխան փոփոխություններ

	
	3.Հաշվի առնելով այն հանգամանքը, որ «Հարկերի մասին» Հայաստանի Հանրա​պե​տության օրենքի 20-րդ հոդվածի 8-րդ պարբերության 6-րդ կետի «բ» ենթակետի համա​ձայն, գույքի հաշվառում կամ գույքի նկատմամբ իրավունքները գրանցող մարմնի կողմից Հայաստանի Հանրապետության կառավարությանն առընթեր պետական եկամուտ​ների կոմիտե են ներկայացվում տեղեկություններ ոչ միայն տրանսպորտային միջոցների, այլ նաև դրանց կցորդների և կիսակցորդների վերաբերյալ, ինչպես նաև այն, որ ավտո​մո​բիլա​յին տրանսպոր​​տային միջոցների կցորդների և կիսակցորդների վերաբերյալ տեղեկատ​վու​թյուն ներ​կա​յաց​նելու պահանջը ներկայումս սահմանված է Հայաստանի Հան​րա​պե​տության կառա​​​վա​րու​թյան 2010 թվականի դեկտեմբերի 30-ի թիվ 1775-Ն որոշմամբ հաստատված թիվ 2-րդ հավել​վածով` առաջարկում ենք նախագծով հաստատվող նոր կարգով ևս նախատեսել ավտո​​մոբիլային տրան​սպորտային միջոցների կցորդների և կիսակցորդների վերաբերյալ տեղե​կություններ ներկա​յացնելու ընթացակարգեր: 


	Ընդունվել է
	Կատարվել է համապատասխան փոփոխություններ

	ՀՀ էկոնոմիկայի նախարարություն
մտից` 29.03.2013 N 3535-13
	Առարկություններ և առաջարկություններ չկան:


	
	

	ՀՀ ոստիկանություն

մտից` 04.04.2013 N 3736-13
	Առաջարկվում է N 1 հավելվածով հաստատվող կարգի 4-րդ կետից հանել «անմիջապես, ՎԵԲ ծառայության միջոցով» բառերը՝ հետևյալ պատճառով.

նպատակահարմար չէ ավելորդ ռեսուրսներ օգտագործել ավտոմոբիլային տրանսպորտային միջոցների հետ յուրաքանչյուր գործարքի վերաբերյալ տեղեկու​թյունները ՀՀ կառավարությանն առընթեր պետական եկամուտների կոմիտե միանգամից (անհապաղ) ուղարկելու համար, քանի որ վերջիններիս գործառույթը տեղեկությունների ստացման այդպիսի օպերատիվություն չի նախատեսում։ Այս դեպքում նպատակահարմար է տեղեկություններն ուղարկել փաթեթային տարբե​րակով փոխադարձ պայմանավորված պարբերականությամբ (ամեն օրվա կամ շաբաթվա վերջում)։

	Ընդունվել է
	Կատարվել է համապատասխան փոփոխություններ, նախագծից հանվել է «անմիջապես» բառը և ավելացվել է դրույթ, որի համաձայն տեղեկությունների ներկայացման պարբերականությունը պետք է սահմանվի համատեղ հրամանով

	ՀՀ ԿԱ անշարժ գույքի կադաստրի պետական կոմիտե

մտից` 07.05.2013թ N 5296-13
	Առարկություններ և առաջարկություններ չկան:


	
	

	ՀՀ արդարադատության նախարարություն
մտից` 19.06.2013թ N 7324-13
	   Օրենսդրական տեխնիկայի կանոնները մասամբ պահպանված չեն: Այսպես`

  1) նախագծի նախաբանում անհրաժեշտ է հղում կատարել «Հարկերի մասին» ՀՀ օրենքի 20-րդ հոդվածին, քանի որ համաձայն հիշյալ հոդվածի 11-րդ կետի, ինչպես նաև նախագծի հետ ներկայացված հիմնավորման` հարկային մարմինը ՀՀ պետական մարմիններից ստացվող տեղեկությունները Հայաստանի Հանրապետության կառավարության սահմանած դեպքերում և կարգով կարող է ստանալ նշված մարմինների ինքնաշխատ տեղեկատվական բազայից:

  2) Հավելվածի 1-ին կետում «սահմանվում է» բառերն անհրաժեշտ է փոխարինել «կարգավորվում են» բառերով, իսկ «կարգը» բառը` «կարգի հետ կապված հարաբերությունները» բառերով` նկատի ունենալով «Իրավական ակտերի մասին» ՀՀ օրենքի 14-րդ հոդվածի 3-րդ մասի պահանջները: 

 3) Նախագծի 4-րդ կետի համարակալումն անհրաժեշտ է վերանայել` նկատի ունենալով «Իրավական ակտերի մասին» ՀՀ օրենքի 41-րդ հոդվածի 4-րդ և 5-րդ մասերի պահանջները: 

 4) Անհրաժեշտ է վերանայել որոշման ուժի մեջ մտնելու ժամկետը` համաձայն «Իրավական ակտերի մասին» ՀՀ օրենքի 46-րդ հոդվածի 2-րդ մասի պահանջների:  

 5) Հավելվածի 6-րդ կետի 6-րդ, 22-րդ, 23-րդ ենթակետերը, ինչպես նաև 7-րդ կետի 20-րդ և 21-րդ ենթակետերն անհրաժեշտ է խմբագրել` համապատասխանեցնելով «Իրավական ակտերի մասին» ՀՀ օրենքի 36-րդ հոդվածի պահանջներին: 

   8.Նախագիծն անհրաժեշտ է համապատասխանեցնել սույն եզրակացության 7-րդ կետին:


	Ընդունվելը
	Բոլոր առաջարկությունները ընդունվել են նախագծում կատարվել է համապատասխան փոփոխություններ

